
Málefni: Umsögn um frumvarp til laga um afnám gjalds á menn utan trúfélaga. 
127. löggjafarþingi 2001-2002. Þskj. 676 - 417. mál

Siðmennt, félag um borgaralegar athafnir, var stofnað 1990. Félagið er málsvari 
mannúðarstefnu og frjálsrar hugsunar, óháð trúarsetningum og stendurfyrir 
borgaralegum athöfnum. Siðmennt leggur áherslu á virðingu fyrir félagafrelsi, frelsi 
manna til að standa utan trúfélaga, skoðunafrelsi og virðingu fyrir trúarafstöðu. 
Alþingi hefur ákveðið að þeir sem standa utan trúfélaga borgi sama félagsgjald og 
þeir sem tilheyra trúfelagi. Meint félagsgjald þeirra sem standa utan trúfélaga rennur 
síðan í sjóð þriðja aðila sem hefur ekkert með trúarafstöðu þeirra að gera. Siðmennt 
telur það refsingu að taka félagsgjald af þeim sem kjósa að vera ekki í trúfélagi. Allar 
refsingar til handa þeim sem taka þá afstöðu að standa utan trúfélaga skerða frelsi 
þeirra.

Stjórn Siðmenntar lýsir fullum stuðningi við frumvarp Marðar Árnasonar og 
Ragnheiðar Ástu Jóhannesdóttur.

